   Гиниятуллина Илүзә җитәкчелегендәге тимур командасы урын өстендә ятучы Ишмөхәммәтова Тәскирә әбигә һәм аның энесе Габдрәхим бабайга шефлык ярдәме күрсәтә.

  Ишмөхәммәтова Тәскирә
1928 нче елда туган. 1942 елда  Туймәт төп белем мәктәбен бетергән һәм шул ук елны фермага сыер савучы булып эшкә урнашкан. Әлеге эштә Тәскирә апа  лаеклы ялга чыкканчы эшли. Сугыш елларында тормыш хатын-кызлар кулына калганлыктан, ул гомере буена армый- талмый хезмәт куя. Ир-атлар аз булганлыктан, ул кияүгә чыга алмыйча кала, балалары юк. 

[image: image1.jpg]



Хәзерге вакытта Тәскирә әбигә 86 яшь һәм ул үзенең энесе Ишмөхәммәтов Габдрәхим тәрбиясендә яши. 7 ел ярым урын өстендә ятуына карамастан, ул һаман да шат күңелле, көләч йөзле, җор телле һәм тормыштан ямь таба  белүче кеше.

Ишмөхәммәтов Габдрәхим (Тәскирә әбине тәрбияләүче  энесе)
1941 елда  Туймәт авылында туган. Габдрәхим бабай сүзләренә караганда алар  3 туган булганнар: Тәскирә, Габдрәхим һәм Вәли. Вәли исемлесе яшьли үлгән. 
Габдрәхим бабай 1948 елга кадәрТуймәттә 7 еллык белем ала. Аннан соң 3 ел Лашманда укый. 50нче еллар башында Себергә эшкә китә. Шуннан армиягә алына, анда 3 ел авиациядә радист булып хезмәт итә. Армия хезмәтеннән соң Казандагы химия-технология институтына укырга кергән. Аны тәмамлагач, төзелешкә эшкә урнаша һәм анда озак еллар эшли. СоңыннанТуймәткә кайта  һәм шунда төпләнеп кала.

